
Fróði Magnussen
Tíðargrein síða 12

Hækkið 
hámarks­
ferðina...

Bergur A. Dalsgarð
Kjak síða 14

Eru vit 
betri?

Politisku flokkarnir skulu leggja 
fram roknskap, har upplýst verður 
um, hvørjar inntøkur flokkurin hev­
ur, og hvaðan hesar stava, herundir 
hvør hevur latið privatan stuðul til 
flokkin, løgtingslimir og val evni til 
løgtingsval.

Tað sigur Tjóðveldi í uppskoti, 
sum flokkurin legði fyri tingið týs­
dagin og sum var til fyrstu viðgerð 
í løgtinginum hósdagin.

Endamálið er – sambært upp­
skotsstillaranum – at tað skal 
verða púra gjøgnumskygt, hvussu 
politisku flokkarnir – og valevnini 
verða fíggjað.

Hetta skal forða fyri, at fíggjarlig 
áhugamál skulu fáa ávirkan á støð­

utakan hjá løgtingsfólkum. Tí sum 
vit í ytsta konsekvensi kunnu kalla 
korruptión.

Hvussu støðan er við fíggjarlig­
um stuðuli hjá flokkum og valevn­
um, vita vit ikki. Tí tað verður ikki 
upplýst. Eingin tosar um tað, og 
eingin spyr um tað – tí eingin hevur 
krav upp á at vita tað.

Tí er tað gott, at eitt slíkt upp­
skot er komið í tingið. Móttøkan í 
løgtinginum hósdagin var positiv, 
og tað merkir helst, at uppskotið 
fer at verða samtykt.

Tingfólk høvdu hug at tengja 
uppskotið saman við tí, at Føroyar 
í 2008 vórðu skipaðar sum eitt val­
dømi. Onkur helt, at vit áttu at farið 

aftur til gomlu skipanina. Eisini 
vísa tey á, hvussu dýrt tað er voðrið 
at reka valstríð, at fólk við vanligari 
inntøku ikki hava ráð at stilla upp.

Bjørt Samuelsen og Bill Justinus­
sen vístu á, at Jóannes Eidesgaard 
sum løgmaður kravdi av landsstýr­
isfólkunum í CHE samgonguni í 
2008, at tey upplýstu alment um 
síni fíggjarligu áhugamál, eitt nú 
hvørji partabrøv tey áttu.

Hetta var eitt skilagott krav frá 
einum løgmanni. Eitt krav, sum Kaj 
Leo Holm Johannesen átti at havt 
hildið fram við. Men tað gjørdi 
hann ikki.

Bill Justinussen nevndi møgu­
leikan at víðka hesa skipan hjá Jó­

annes Eidesgaard til eisini at fevna 
um tingfólk, at tey skuldu upplýsa 
ymisk nærstandandi viðurskifti, so 
sum arbeiðsgevarar, egna fyritøku 
og onnur sambond og fíggjarlig 

áhugamál, sum kunnu hava týdn­
ing.

Tað ber ikki til at grundgeva 
ímóti størri gjøgnskygni í okkara 
parlamentarisku skipan. Tí er 
hetta uppskotið frá Tjóðveldi líka 
til høgrabeinið. 

Hetta lógaruppskotið snýr seg 
ikki um at gera tað misteinkiligt 
at fáa stuðul – men tvørturímóti at 
gera tað lógligt, men eisini gjøgn­
umskygt, tí tað skal fráboðast 
alment.

Gjøgnumskygni í hásætið

Næmingarnir í 1. flokki í 
Kommunuskúlanum í Havn 
vóru spentir í morgun, tá 
stóru kassarnir stóðu í 
durinum. Eins og undanfarin 
ár fáa landsins 1. flokkar 
súkkluhjálm.

Børnini vóru hugagóð, 
tá Ferðslutrygd greiddi 
teimum frá um hjálmarnar, 
og hví hann er umráðandi 
at brúka, tá vit súkkla, 
standa á rulluskoytum ella á 
rennihjóli. Fleiri søgdu søgur 
um, tá tey høvdu brotið arm, 
fingur ella bein, at tá bar til 
at fáa tað í rættlag. Verri er, 
um høvdið tekur í, tí tá kann 
vera verri at bøta.

Í skáanum í morgun vóru 
næmingarnir ein túr í grøna 
skúlagarðinum og royndu 
súkkluhjálmarnar. 

Súkkluhjálmur kann ikki 

fyribyrgja at óhapp koma 
fyri, eins og hann ikki kann 
byrgja fyri øllum skaðum á 
høvdið. Men ert tú óheppin, 
og dettur av súkkluni, mink­
ar vandi fyri skaðar á skalla, 
høvd og heila við upp í 50 %. 

Hvussu virkar súkklu­
hjálmur?

Súkkluhjálmur virkar 
í fyrra lagi við at forða, at 
hvassir lutir, so sum steinar 

ella hvassir lutir á súkkluni, 
sleppa gjøgnum húðina ella 
skallan. Í øðrum lagi javnar 
hjálmurin stoytin móti høvd­
inum yvir eina størri flatu. 
Hetta kann minka ella forða 
skaða á heila og skalla. 

Tað eru Ráðið fyri Ferðslu­
trygd í samstarvi við Trygg­
ingarfelagið Føroyar og 
Trygd, sum lata 1. floksnæm­
ingunum hjálmar.

Súkkluhjálmar til 1. flokkar

Justinus Eidesgaard: Eg 
eri sannførdur um, at 
Føroyar innast í rótini er 
eitt happarasamfelag. Eitt 
nú hetta at ein bygd ella ein 
býur snakkar niður á ein 
annan. Eg havi átt fyrstu 
húsini og verið knýttur at 
Hellunum seinastu 27 árini, 
eg haldi ótrúliga nógv av 

hesum plássi. Og eg havi enn 
øll hesi ár ikki møtt einum tí 
einasta fuglfirðingi, sum, tá ið 
vit møtast, ikki hevur okkurt 
niðursetandi at siga um mítt 
dreymastað á jørð, Hellurnar. 
Dummar og flatar vittigheitir, 
sum greinsa til tað pínliga. 
Og sama er galdandi við 
mínum bygdarmonnum í 

heimbygdini í Oyndarfirði. 
Eg haldi, at Fuglafjørður er 
eitt deiligt pláss, somuleiðis 
Oyndarfjørður, men eg kundi 
ikki hugsað mær at búð har. 
Mær dámar Hellurnar og eri 
so inn í h. troyttur av at hoyra 
hesar niðrandi viðmerkingar 
um mítt paradís á jørð. So 
vita tit tað!

Føroyar eru eitt happingarsamfelag

Tað ber ikki til at grund­
geva ímóti gjøgnumskygni

Petur Skeel 
Jacobsen 
greiðir frá 
um veðrið

Seinnapart:
Stívt andøvsgul upp í hvassan vind 
av útsynningi og ælingur, men onkur 
sólglotti. Hitin millum 3 og 6 stig. 

Stívt andøvsgul upp í hvassan vind 
av útsynningi og ælingur, partvís 
heglingur, men um kvøldið minni 
vindur og yvirhøvur turt. Hitin 
millum 3 og 6 stig.   

Hvassur vindur ella skrið av útsynningi, 
um kvøldið minni vindur. Ælingur og 
hitin millum 3 og 6 stig.

Veðrið sunnudagin og 
mánadagin:
Sunnudagin strúkur í vindi av 
vestri og ælingur, mánadagin lot 
av ymsum ættum og yvirhøvur 
turt. Hitin millum 3 og 7 stig.

Veðrið hósnáttina:
Eitt lágtrýst, 977 hPa. eystanfyri 
Ísland fer í landnyrðing og dýpist. 

Veðrið fríggjanáttina:
Lágtrýstið sunnanfyri Ísland fer 
eystureftir.   

